
VENDIM

Nr. 32, daté 24. 04. 2018

PER
“PERFUNDIMIN E PROCEDURES ADMINISTRATIVE Tk NISUR NGA AKEP
ME URDHER NR. 64, DATE 26. 03. 2018 “PER VLERESIMIN E NDRYSHIMIT

TE KOHEZGJATJES SE VLEFSHMERISE SE PAKETAVE TARIFORE
CELULARE ME PARAPAGIM NGA 30 NE 28 DITE”

Késhilli Drejtues (KD) i Autoritetit t¢ Komunikimeve Elektronike dhe Postare (AKEP), i
pérbéré nga:

1. Z. llir Zela Kryetar
2. Z. Alban Karapici Anétar
3. Znj.Anila Dengj Anétar
4. Znj.Ketrin Topciu Anétar
5. Znj.Klarina  Allushi Anétar

dhe sekretare zj. Ina Nuellari, né mbledhjen e datés 24.04.2018, sipas procedurés sé
pércaktuar né ligjin nr. 9918 daté 19.05.2008 “Pér Komunikimet Elektronike né Republikén e
Shqipéris€” 1 ndryshuar, dhe Rregullores s¢ Brendshme “Pér Funksionimin e Késhillit
Drejtues t&¢ AKEP”, miratuar me vendimin e K&shillit Drejtues nr.7, daté 16.02.2017, shqyrtoi
céshtjen me objekt:

- Pérfundimi i procedurés administrative té nisur nga AKEP me Urdhér nr. 64, daté 26.
03. 2018 “Pér vlerésimin e ndryshimit té kohézgjatjes sé vlefshmérisé sé paketave
tarifore celulare me parapagim nga 30 né 28 dité”.

BAZA LIGJORE:

1. Germa ll) e nenit 8, neni 98, neni 99, pika 1 e nenit 114 dhe pika 1 e nenit 115 té ligjit nr.
9918, daté 19. 05. 2008 “Pér Komunikimet Elektronike né¢ Republikén e Shqipéris€” i
ndryshuar (ligji nr.9918/2008);

2. Pika 2 dhe 3 t€ nenit 90 t& ligjit nr. 44/2015 “Kodi i Procedurave Administrative” (ligji
nr. 44/2015)

3. Rregullore e Brendshme “Pér Funksionimin e Késhillit Drejtues t&é AKEP”, miratuar me
vendimin e Késhillit Drejtues nr.7, daté 16.02.2017 (Rregullore e Brendshme);

KESHILLI DREJTUES:

Nga shqyrtimi i materialit shkresor, té pérbéré nga:

1. Urdhér nr. 64, dat€¢ 26. 03. 2018 “Pér vlerésimin e ndryshimit té kohézgjatjes sé

vlefshmérisé sé€ paketave tarifore celulare me parapagim nga 30 né 28 dit€” (Urdhér nr.
64/2018);

2. Relacioni i grupit t¢ punés sipas Urdhér nr. 64/2018 mbi céshtjen e trajtuar né
procedurén administrative té nisur kryesisht nga AKEP (Relacioni);

3. Projektakti miratues — Vendim i Keéshillit Drejtues pér “Pérfundimin e procedurés
administrative té nisur nga AKEP me Urdhér nr. 64, daté 26. 03. 2018 “Pér vlerésimin e
ndryshimit té kohézgjatjes sé vlefshmérisé sé paketave tarifore celulare me parapagim
nga 30 né 28 dité” (Projekt-vendimi);

VEREN se:
I. Rrethanat faktike:

1. Nxjerrja e Urdhér nr. 64/2018:
Duke marré shkas,

a) nga shfagja e vazhdueshme dhe né rritje e shgetésimit té grupeve té interesit

b) si dhe deputetéve té Kuvendit' lidhur me aplikimin nga operatorét celularé té
kohézgjatjes 28 ditore té vlefshmérisé sé paketave tarifore celulare,

c) si dhe nga géndrimi i Autoritetit t& Konkurrencés né Vendimin nr. 475, daté
21.09.2017 pér “Mbylljen e Hetimit Paraprak né€ Tregun me Pakicé t€ Shérbimeve
Celulare dhe Dhénien e Disa Rekomandimeve” pér kété ¢éshtje, me géllim, mbrojtjen
e interesit publik si dhe verifikimin e zbatimit té ligjshmérisé nga ana e operatoréve
celularg,

AKEP me Urdhérin nr.64, daté 26.03.2018, ngriti njé grup pune pér fillimin kryesisht té
procedurés administrative pér kryerjen e njé analize sa mé té ploté dhe té argumentuar pér
té vlerésuar nése ka efekte negative pér konsumatorin zbatimi i kohézgjatjes 28 ditore i
paketave tarifore celulare nga 30 ditore gé ka gené mé paré.

2. Referimet e grupit té punés:

! Komisioni i Veprimtarive Prodhuese, Tregtisé dhe Mjedisit dhe Komisioni pér Céshtjet Ligjore, Administratén
Publike dhe té Drejtat e Njeriut.

Pér té pérmbushur detyrén sipas Urdhér nr. 64/2018, grupi i punés i éshté referuar né ményré
analitike historikut dhe rrethanave té lidhura me ¢éshtjen dhe konkretisht:

a. Vendimit t& Komisionit t&¢ Konkurrencés nr. 475/2017,

b. korespondencés s&€ AKEP me Autoritetin e Konkurrencés,

C. pérgjigjeve té operatoréve dérguar né AKEP,

d. vlerésimit té kohézgjatjes sé paketave me parapagesé té ofruara nga vendet e rajonit,

e. rastit t&¢ AGCOM (Autoriteti Italian pér Garanciné e Komunikimit).

3. Kuadri historik i lindjes dhe ecurisé sé ¢éshtjes, paragitet:

3.1 Ndryshimi i kohézgjatjes sé ofertave pér shérbimet mobile pér pérdoruesit me parapagim:

> Sipérmarresi Albtelecom ka béré ndryshimin e periudhés sé pérdorimit nga 30 né 28

dité pér 5 programet standard. Data e hyrjes n fugi e ndryshimeve éshté 15.03.2016
dhe data e njoftimit né AKEP 17.03.2016.

Sipérmarresi Telekom Albania ka béré ndryshimin e periudhés sé pérdorimit nga 30
né 28 dité pér 5 programe standard. Data e hyrjes né fugi e ndryshimeve éshté
21.03.2016 dhe data e njoftimit né AKEP 23.03.2016.

Sipérmarrési Vodafone Albania ka béré ndryshimin e periudhés sé pérdorimit nga 30
né 28 dité pér 4 programe standarte. Data e hyrjes né fugi e ndryshimeve éshté
23.03.2016 dhe data e njoftimit né AKEP 04.04.2016.

3.2 Korrespondenca e ndérsjellté mes operatoréve dhe AKEP:

3.2.1 Sipérmarrésit Albtelecom dhe Telecom Albania kané raportuar né AKEP pérmes
modulit online brenda afatit t€ pércaktuar né Rregulloren nr.27, date 21.09.2012 (neni 8),
ndérsa Vodafone Albania ka njoftuar 9 dité pas afatit té€ pércaktuar né Rregullore.

3.2.2 AKEP me shkresen Nr.899 Prot., daté 03.05.2016, ka kérkuar informacion nga tre
operatorét celularé pér ndryshimin e kryer né kohézgjatjen e ofertave 30 ditore.

3.2.3 Pérgjigjet e operatoréve né ményré té pérmbledhur jané:
> Vodafone Albania ka kthyer pérgjigjen pér informacionin e kérkuar nga AKEP me

shkresén nr. Reference LRD/0069/0X, daté 10.05.2016, népérmjet sé cilés sgaron se:
Bazuar né nenet 53 -54 te Ligjit 9918, pérsa kohé gé kéto produkte dhe shérbime
ofrohen né ményré transparente pér publikun dhe AKEP dhe nga ana tjetér jané né
pérputhje me parimet bazé té ofrimit té shérbimeve publike sipas pércaktimeve té
autorizimeve qé Vodafone Albania disponon, Vodafone gézon liriné ekonomike pér té
vendosur pérvec té tjerave kohézgjatjen dhe kushte té tjera pér paketat/ofertat qé hedh
ne treg;

Pércaktimi i kohézgjatjes sé ofertave diktohet nga dinamika e tregut, ku né varési té
ndryshimeve té tregut, shtohet ose higet njéri apo tjetri element i pérmbajtjes sé
paketés/ofertés, zgjatet ose reduktohet periudha e pérdorimit té paketés/ofertés etj.
Pérpara se ndryshimi té zbatohet, VVodafone merr né konsideraté nevojat e

konsumatoréve, feedback-un e tyre dhe padiskutim interesat tregtare té kompanisé
dhe fitimin e pritshém;

e Zbatimi i praktikés prej 28 dité pér paketat/ofertat éshté njé gasje né industriné e BE-
sé pér telekomunikacionet, duke pérmendur rrjetet VVodafone né Europé, por edhe
operatoré té tjeré né vende si Italia, Gjermania, Spanja, Rumania, Australia, té cilat e
kané gjerésisht né zbatim periudhén prej 28 dité. Gjithashtu, pérvec késaj diferenca
ditore mes muajve pas-sjell shpesh konfuzion te konsumatorét dhe né disa raste
kompleksitet né faturim;

e Vodafone ofron minuta ndérkombétare né paketat e tij dhe njékohésisht éshté
munduar té absorbojé kostot e rritura té trafikut dalés ndérkombétar.

» Telekom Albania ka dérguar informacionin e kérkuar nga AKEP me shkresén
nr.2830/1, daté 10.5.2016, ku shprehet se:

e Tregu me pakicé éshté tashmé njé treg i rregulluar dhe i monitoruar nga ana e AKEP
dhe produktet dhe ofertat e shogérisé Telekom Albania nuk bien ndesh me aktet
rregullatore té rregullimit. Telekom ofron né paketat 4-javore sasi minutash/SMS drejt
deri 30 destinacioneve ndérkombétare. Kostot e interkoneksionit ndérkombétare jane
rritur 5-10 heré pér vendet e jashté BE-sé. Por né ményré gé pajtimtari té keté té
njejtat pérfitime pérveg atyre ekzistuese, duke filluar nga data 21 Mars, té gjitha
paketat standarte pérfshijné 100 SMS kombetare/ ndérkombtare, shtesé e dhéné si
bonus pér klientét;

e Praktika e zbatimit té vlefshmérisé 28 ditore (4 javore) pérdoret gjerésisht nga
operatorét mobile né nivel Industrie. Ofertat dizenjohen pér t'iu ofruar pajtimtaréve
mundesi sa me té& mira komunikimi si né bazé té kérkesave té abonentéve ashtu dhe
kushteve, dinamikave dhe konkurences né treg.

> Albtelecom ka dérguar informacionin e kérkuar me shkresén nr.4605/1, daté
12.5.2016, me ané té sé cilés sqaron se:

e Nuk ka asnjé kufizim ligjor apo rregullator gé vendos kufij minimale apo maksimale
té afatit t& vlefshmérisé sé ofertave dhe paketave té telefonisé celulare. Eshté véné re
se né treg ka paketa/oferta me afat 1-ditor, 7-ditor, 14-ditor dhe 30-ditor dhe né
plotésimin e formulareve né modulin online, afati i vlefshmérisé i referohet termit
dité. Gjithashtu, prej kohésh Albtelecom ka vérejtur gé termi 28 dité apo 4 javé
pérdoret gjerésisht né vende té ndryshme té Europés, si Itali, Gjermani apo Spanjé;

e N& zbatim té ploté té dispozitave ligjore té Ligjit nr. 9918/2008, pércaktimet e
Rregullores Nr. 27 daté 21.09.2012 si dhe Rregullores Nr. 31, daté 26.12.2013,
Albtelecom mori masat pér njoftimin paraprakisht t€ abonentéve duke publikuar
informacionin mbi ndryshimin;

e N& lidhje me interesat e pajtimtaréve Albtelecom shpreh bindjen se paketat e tij
pérmbushin mé sé miri kérkesat dhe pérfitimet e pérdoruesve dhe shpesh njésité gé
pérfshihen né to nuk arrijné té konsumohen té gjitha. Gjithashtu pérvec kétyre ofron
dhe njé séré paketash me ulje deri né 50%.

3.2.4 Secili nga operatorét né sgarimet dhe/ose njoftimet e dérguar né AKEP lidhur me kéto
ndryshime ka pérfshiré edhe informacion né lidhje me linkun né fagen e Intemetit té tyre ku

éshté béré publikimi si dhe mjetet e informimit publik ku éshté béré njoftimi i ndryshimeve,
detyrime kéto gé pércaktohen né Rregulloren nr. 27, daté 21.09.2012 mbi "Publikimin e
informacionit pér tarifat si dhe kushtet e aksesit dhe pérdorimit t€ shérbimeve té
komunikimeve elektrortike publike™. Pér ndryshimet e cituara dhe njoftimet pérkatése AKEP
ka dhéné informacion AK népérmjet shkresés Nr. 879/1 Prot., daté 03.05.2016.

Autoriteti i Konkurrencés ka zhvilluar njé proceduré hetimore né pérfundim té sé cilés
Komisoni i Konkurrencés ka vlerésuar se ndryshimi i kohézgjatjes sé paketave standarde nga
30 dité né 28 dité bén gé konsumatori té faturohet rreth 13 muaj né vit né vend té 12 muajve,
duke cuar né njé rritje vjetore prej rreth 6.5% té buxhetit té shpenzuar nga konsumatori
pér kété shérbim.

Gjithashtu, KK ka vlerésuar se praktika e ndryshimit né kohézgjatjen e paketave standarde
nga 30 dité né 28 dité mund té preké dhe tregje té tjera né fushén e telekomunikacionit si
p.sh. interneti, telefonia fikse, paketat televizive, etj., gjé e cila do té shkaktonte probleme né
terma té transparencés dhe krahasueshmérisé sé informacionit pér pajtimtarét e tyre né lidhje
me tarifat e aplikuara pér shérbimet e ofruara nga operatorét né sektorin e
telekomunikacionit. Pér sa mé sipér, KK i rekomandon AKEP-it, si organ rregullator i tregut
té komunikimeve elektronike né kuadér té& kompetencave té tij pér mbrojtjen dhe garantimin e
mirinformimit t& konsumatorit kryerjen e vlerésimit té paketave 28 ditore dhe 30 ditore pér té
paré nése ka efekte negative pér konsumatorin.

4. Ankesa drejtuar AKEP nga Qendra e Mbrojtjes Konsumatore:

4.1 Pas njohjes me shkresén e protokolluar né AKEP me Nr.1088 Prot., Daté 7.04.2017,
pér informacion né lidhje me ndryshimet e tarifave té operatoréve celularé, vérehet se kérkesa
nuk pérmban detaje apo referenca né lidhje me ndryshimet e tarifave celulare pér té cilat
kérkohet informacion.

4.2  Né pérgjigje té késaj ankese AKEP ka dhéné shpjegimet né lidhje me ndryshimet e
kryera nga tre operatoré celularé né periudhén 24 Mars — 4 Prill 2016, si mé poshté:

e Gjaté fundit té muajit Mars dhe fillimit té muajit Prill, Vodafone Albania, Telekom
Albania dhe Albtelecom kané kryer disa ndryshime né paketat tarifore standarde
(bundle) me parapagim me afat 28 ditor (4 javor).

e Ndryshimet e kryera jané kryesisht me ulje té ¢cmimeve té paketave nga VVodafone té
shogéruara me ulje té njésive t& komunikimit té pérfshira né paketa, dhe me rritje té
¢cmimeve té paketave nga T-Albania dhe Albtelecom, té shogéruara me rritje té
njésive té komunikimit té pérfshira né paketa. Njé ndryshim i pérbashkét nga té tre
operatorét éshté hegja e Internetit pa limit (me shpejtési té reduktuar) pas konsumit té
sasive pérkatése né GB té pérfshira né paketé me shpejtési 3G/4G. Né disa paketa
tarifore operatorét pérdornin shprehjen,”’ Internet pa limit’” por me shénimin se deri né
X GB konsumi éshté me shpejtési 3G/4G (mesatarisht 2-20 Mbps), ndérsa pas
konsumit té sasisé X GB shpejtésia reduktohet ndjeshém né rreth 256 kbps.

e Kjo praktiké njihet si “Fair Usage Policy” dhe aplikohet nga shumé operatoré rrjetesh
celulare né Europé, me géllim racionalizimin e pérdorimit té& aksesit broadband né
Internet né rrjete celulare 3G/4G, pasi ky shérbim ofrohet pothuajse gjithmoné me

tavan konsumi (GB) né ndryshim nga Inteneti broadband né rrjete fikse ku nuk ka
limite pér konsum né pothuajse té gjitha paketat tarifore. Nga komunikimet me
operatorét rezulton se shprehja “Internet pa limit” éshté hequr pasi krijon konfuzion te
shumé pérdorues, té cilét prisnin té& konsumonin me shpejtési té larté Internet pa limit.
Operatorét nuk kané ndryshuar sasiné e pérfshiré me shpejtési té larté 3G/4G por kané
hequr vetém pjesén me shpejtési té reduktuar. Pra nuk ka ndryshim né sasiné e GByte
me akses broadband celular, por vetém hegje té aksesit narroéband celular (me
shpejtési té ulét).

e Né lidhje me kuadrin ligjor, sqarojmé se AKEP éshté organ rregullator gé mbikqyr
zbatimin e Ligjit 9918/2008, “Pér komunikimet elektronike né Republikén e
Shqipéris€” i ndryshuar, ndérsa zbatimi i Ligjit nr. 9902/2008 "Pér mbrojtjen e
konsumatoréve” €shté kopetencé e MZHETTS dhe Komisionit pérkatés pér Mbrojtjen
e Konsumatoréve.

e Sipas ligjit 9918/2008 dhe kuadrit nén-ligjor té komunikimeve elektronike, AKEP
mund té aplikojé rregullim té tarifave me pakicé né rastet kur sipérmarrési éshté i
pércaktuar me statusin me Fugi t& Ndjeshme né Treg (FNT) ose kur éshté pécaktuar si
ofrues i shérbimit universal. Asnjé prej operatoréve celularé né Shqipéri (madje dhe
né té gjitha vendet Evropiane) nuk ka status me FNT pér shérbimet me pakicé, si dhe
nuk jané té pércaktuar si ofrues té shérbimit universal. Né kéto kushte, operatorét
celularé kané té drejté té pércaktojné veté tarifat e shérbimeve qé ofrojné né treg dhe
ato jané jashté rregullimit nga AKEP. Pavarésisht se niveli i tarifave me pakicé té
operatoréve celularé nuk éshté objekt rregullimi nga AKEP, opertaorét celularé kané
detyrime pér mos-dikriminim dhe transparencé té tyre.

e Sipas Vendimeve t¢ AKEP me nr.2522-2526, daté 6.11.2014, té ndryshuara,
operatorét celularé kané detyrime pér mos-diskriminim né tarifat e thirrjeve brenda
rrjetit dhe drejt rrieteve té tjera celulare kombétare (pérfshiré sasiné e minutave
brenda dhe jashté rrjetit té pérshira né paketa). Ndryshimet e fundit té kryera nga
operatorét celularé dhe té cituara né kété informacion, nuk jané né shkelje té kétij
detyrimi pasi operatorét kané zbatuar detyrimin e mos-diskriminimit né tarifat/sasité e
thirrjeve brenda rrjetit dhe drejt rrjeteve té tjera celulare kombétare.

e Ngé lidhje me zbatimin e detyrimeve pér transparencé té tarifave pér informimin e
konsumatoréve, sipas pércaktimeve té Ligjit 9918/2008 dhe Rregullores s¢ AKEP me
Nr. 27, dat€ 21.09.2012 “Mbi Publikimin e informacionit pér tarifat si dhe kushtet e
aksesit dhe pérdorimit t€ shérbimeve t€ komunikimeve elektronike publike”,
operatorét celularé si té gjithé ofruesit e tjeré té shérbimeve té komunikimeve
elektronike kané detyrime pér publikim té informacionit té ndryshimit té tarifave, apo
kushteve té pérdorimit té ofertave, si dhe njoftimit t¢ AKEP pér cdo ndryshim. AKEP
me Rregulloren Nr. 27, ka vendosur rregulla shtesé pér publikimin e informacionit pér
tarifat dhe raportimit né AKEP té tyre, si dhe ka ndértuar nj& modul on-line ku
operatorét béjné njoftimet e planeve té reja tarifore apo ndryshimeve té tyre.

e NEé bazé té monitorimit t& ndryshimeve té kryera, rezulton se operatorét celularé kané
kryer publikimin e informacionit, informimin e konsumatoreve dhe njoftimin né
AKEP sipas pércaktimeve ligjore dhe nén-ligjore. Sqarojmé se ndryshimet jané pér
paketa tarifore me parapagim dhe nuk kané prekur pérdoruesit qé kané bleré paketat e

méparshme para datave pérkatése té hyrjes né fugi té ndryshimeve apo paketave té
reja/té rikonfiguruara né ¢mim dhe sasi komunikimi té pérfshira né paketa.

5. Kohézgjatja e tarifimit nga Operatorét e rajonit

Nga monitorimi i fageve té internetit té disa operatoréve gé ofrojné shérbime mobile né
vendet e rajonit konstatohet se né vendet (Serbi, Mali i Zi, Magedoni, Greqi, Kosové,
Slloveni) nuk aplikohen tarifa me kohézgjatje 28 ditore (4javore) Aneksi bashkélidhur.

6. Rasti Italian

Pérgjaté periudhés 2016 — 2017 rezultoi se operatorét TIM, Eind Tre, Vodafone dhe Fast Eeb,
ndryshuan periudhén e tarifimit nga mujore né 4 javore, si rezultat Autoriteti Italian pér
Konkurrencén (AGCM) dhe Autoritetit Italian Garant pér Komunikimet (AGCom) gjaté
késaj periudhe kané ndérmaré disa progedura hetimore, né té cilat paragesin shgetésimin se
kéta operatoré kané kryer kéto ndryshime pa pasur njé informim/njoftim adekuat té
konsumatoréve. Sipas AGCom, kjo sjellje ka sjellé pasoja negative tek konsumatorét, si pér
shembull: rritje e numrit té periudhave té faturimit gjaté vitit nga 12 né 13, dhe 8.6% rritje né
koston e pérgjithshme pér konsumatorét.

Né linjé me proceset investiguese t&¢ AGCom, né Parlamentin Italian u propozua njé ligj i cili
synonte té ndalonte faturimin né periudha 28 ditore, dhe né 14 Néntor 2017 Komisioni pér
Buxhetin né Senatin Italian aprovoi njé amendim né dekretin ligjor nr.148/2017 i cili
pércaktonte periudhén mujore té tarifimit (ose periudha shumfish mujore) pér sektorét:

— Operatorét e telekomunkiacionit;

— Operatorét e rrjeteve televizive, dhe;

— Ofruesit e shérbimeve elektronike t& komunikimit.

Sipas ligjit té ri, té gjitha sipérmarrjet gé béjné pjesé né sektorét e mésipérm, duhet té béjné
pérshtatjen e ofertave té shérbimeve té tyre né pérputhje me kété ligj brenda njé periudhe 120
ditore.

Si rezultat i kétyre masave, sipérmarrésit e mésipérm ku béjné pjesé edhe operatorét e
shérbimeve mobile kané ndryshuar kohézgjatjen e paketave té shérbimeve nga 4 javore (28
ditore) né mujore (30 ditore). Né vijim paragiten disa nga operatorét qé kané kryer kéto
ndryshime gjaté periudhés Mars — Prill 2018:

1. Vodafone ltalia,

— Mobile: faturim mujor duke nisur nga 25 Mars 2018;

— Fisso: faturim mujor duke nisur nga 5 Prill 2018;

2. TIM ltalia

— Mobile: faturim mujor duke nisur nga 5 Mars 2018;

— Fisso: faturim mujor duke nisur nga 1 Prill 2018;

3. WIND ltalia

— Mobile: faturim mujor duke nisur nga 4 Prill 2018;

— Fisso: faturim mujor duke nisur nga 5 Prill 2018;

4. Tre ltalia
— Mobile: faturim mujor duke nisur nga 24 Mars 2018;
— Fisso (3Fiber/ADSL): faturim mujor duke nisur nga 5 Prill 2018.

7. Ndryshimi i periudhés sé tarifimit pér shérbimet mobile me parapagesé nga
ALBtelecom:

Sipérmarrési Albtelecom, ka hedhur né sistemin RevZone pérditésimin e afatit té periudhés
sé tarifimit té ofertave né té cilin shprehet se duke filluar nga data 10.04.2018 ka rikthyer
afatit 30 ditor té vlefshmérisé pér paketat standarte:

1. Super 500

2. Super 700

3. Super 1000

4. Super 1300

5. Super 1900

Ndryshimi i afatit té vlefshmérisé nga 28 né 30 dité éshté njoftuar edhe né fagen e internetit
té Albtelecom dhe né media.

Il. Analiza e fakteve

1. Efektet financiare tek konsumatorét si rezultat i ndryshimit té periudhés sé
faturimit nga 30 ditore né 28 ditore:

Duke analizuar efektin financiar té ndryshimit té periudhés sé faturimit nga 30 ditore né 28
ditore, rezulton se ndryshimi i afatit né paketat tarifore standarde (bundle) me parapagim nga
30 ditore né 28 ditore nga operatorét e shérbimeve mobile Albtelecom, Telekom Albania dhe
Vodafone Albania, ka sjellé efekte tek pérdoruesit té cilét kryejné rimbushje né ményré té
vazhdueshme pérgjaté periudhés vjetore, pa pérjashtuar edhe efektet gqé mund té
shkaktohehen tek pérdoruesit e tjeré té shérbimeve me parapageseé té kétyre paketave.

Mbi kété bazé, né rastin e aplikimit t& kohézgjatjes 30 ditore té shérbimit té ofruar néprmjet
paketave bundle me parapagesé, pérdoruesi faturohet rreth 12.17 periudha né vit (365/30),
dérsa né rastin e faturimit 28 ditor, pérdoruesit do té faturohet 13.04 periudha né vit (365/28),
cka sjell njé rritje té periudhés sé faturimit me 7.14%. Po t& marrim si shembull rimbushjen e
njé pakete shérbimi bundle me vleré 1,000 leké, nése né rastin e faturimit 30 ditor pérdoruesi
do té paguante 12,167 leké né vit, me ndryshimin e ri tashmé ai do té faturohet 13,075 leké né
vit, pra rreth 869 leké mé shumé.

2. Kuadri ligjor:
o Ligji nr. 9918/2008 né pikén 1 té nenit 99 té tij pércakton “Sipérmarrésit sigurojné

lidhjen ose aksesin né rrjetin publik t¢ komunikimeve elektronike, né bazé té kontratés qé
lidhet me pajtimtarét né zbatim té legjislacionit né fuqi...”

Né kuptim té késaj dispozite ofrimi pér pajtimtarét i shérbimeve té operatoréve celularé me
cilésiné e sipérmarrésit sipas ligjit nr. 9918/2008, duhet té realizohet vetém mbi bazén e njé
kontrate pajtimi sipas kushteve té parashikuara né kété ligj dhe aktet rregullatore té nxjerra
nga AKEP-i pér kété géllim, pamvarsisht ményrés sé pagesés pér shérbimet e pérdorura, me
parapagim apo paspagim.

Ményra e pagesés si njé nga elementét qé parashikohet né kushtet dhe termat e pérgjithshém
té kontratés sé pajtimitnuk duhet té cénojé zbatimin e parimit t& barazisé pér pajtimtarét
lidhur me té drejtat dhe detyrimet kundrejt pérdorimit té shérbimeve publike té
komunikimeve elektronike té ofruara nga sipérmarrésit.

Gjithashtu referuar pikés 4 té kétij neni, né interpretim te zgjeruar konstatohet se
sipérmarrésit kané detyrimin e ofrimit té lidhjes sé kontratés sé pajtimit mbi baza mujore.

o Nése analizojmé c¢éshtjen e kontratés sé pajtimit nén kéndvéshtrimin e faturimit, né
nenin 106/3 té Ligjit parashikohet “pagesa fikse mujore pér shérbimin”, si njé element i
domosdoshém i pérmbajtjes sé faturés.

Kuadri rregullator nénligjor.

o Né analizé té akteve rregullatore, té nxjerra nga AKEP né bazé dhe pér zbatim té ligjit
organic, éshté miratuar Rregullore nr. 31, daté 26.12.2013 “Pér termat e pérgjthshme té
kontratés sé pajtimit pér lidhjen dhe aksesin né rrjetin publik té komunikimeve elektronike”
(Rregullore nr. 31).

Né kreun VI té t€ emértuar “Cmimet, faturimi dhe pagesa e shérbimeve” Pika 5.2 sanksionon
si element edhe “Vlerén e gjithé shérbimeve t€ pérdorura gjaté periudhés sé faturuar.
Periudha e faturimit zgjat nga dita e paré deri te dita e fundit e muajit kalendarik.”

Po késhtu né vijim té njohjes sé periudhés pér efekt té faturimit t& muajit kalendarik, mé pas
né pikén 18/2 té kétij seksioni parashikohet “T¢€ kérkojé dhe 1€shojé faturé pér pagimin e
menjéhershém té detyrimit dhe pagesa do té pasgyrohet né faturén e muajit né vazhdim,

2

0s€...

Pér té gjitha arsyetimet dhe parashikimet e sipércituara nga kuadri ligjor e rregullator,
arrihet né konkluzione se:

e Lidhur me periudhén e faturimit, AKEP ka pércaktuar detyrimin pér sipérmarrésit gé
kjo periudhé zgjat nga dita e paré deri tek dita e fundit e muajit kalendarik. Nisur né
kéto pércaktime, pér rrjedhojé, pamvarsisht ményés sé pagesés gé kryejné pajtimtarét,
sipérmarrésit duhet té garantojné faturimin e tyre pér shérbimet e ofruara, sipas kétyre
kushteve ligjore dhe kuadrit rregullator né fugi.

e Ligji dhe kuadri rregullator nuk ka pércaktime dhe nuk bén diferenca né trajtimin e
pajtimtaréve né varési té faktit gé jané me parapagim, apo paspagim.

e Pra edhe pér pajtimtarét gqé pérdorin ményrén e pagesés me parapagim, sipérmarrésit
duhet té zbatojné rigorozisht detyrimet ligjore lidhur me faturimin e shérbimeve.

e Brenda kétij konteksti ligjor dhe rregullator, duhet gé afati i paketave tarifore
standarde (bundle) me parapagim té ofruara nga operatorét e shérbimeve mobile

Albtelecom, Telekom Albania dhe VVodafone Albania, té pérputhet dhe té garantojé
zbatimin e afatit té faturimit mujor kalendarik dhe jo 28 ditor, si¢ dhe éshté aplikuar.
Sipérmarrésit duhet té garantojné trajtimin e barabarté té pajtimtaréve kundrejt
rregullave té pércaktuara ligjérisht pér faturimin, si dhe té krijojné mundésiné e
aplikimit té tarifave pér shérbimet publike té komunikimeve elektronike, né pérputhje
me kérkesat ligjore té pércaktuara né nenin 53 té ligjit nr. 9918/2008.

I11. Konkluzionet e grupit té punés:

1.

Masat e propozuara né pérfundim té procedimit administrativ

Bazuar né:

nenin 7 t& Ligjit nr. 9918 dat€ 19.5.2008(i ndryshuar) “Pér komunikimet elektronike
né RSH”, sipas t€ cilit “AKEP nxit konkurrencén efi¢ente pér sigurimin e rrjeteve dhe
té shérbimeve té komunikimeve elektronike pér t& mbrojtur interesat e pérdoruesve té
shérbimeve elektronike”

nenin 8 germa Il ,AKEP mbikéqyr respektimin e kérkesave té ligjit pér tarifat e
shérbimit té komunikimeve elektronike té disponueshme pér publikun dhe mer masat
e nevojshme rregullatore pér zbatimin e kétij ligji;

Nenin 53 pika 1 paragrafi fundit, “né ¢do rast sipérmarrésit duhet t& shmangin
pérdorimin e tarifave abuzive, shpérdoruese dhe antikonkurruese”.

Grupi i punés i propozon Késhillit Drejtues t¢ AKEP marrjen e masés rregullatore pér
detyrimin e sipérmarrésve Vodafone Albania dhe Telekom Albania té rikthimit té
vlefshmérisé sé paketave standarte bundle té shérbimit celular me parapagim nga 28 né
mujore(30 dité).

PER KETO ARSYE:

Késhilli Drejtues,

pasi e gjen c¢éshtjen té trajtuar, té arsyetuar dhe pérfundimtare nga grupi i punés sipas
Urdhérit nr. 64/2018, né mbéshtetje té pikés 1 té nenit 114, pikés 1 té nenit 115, té ligjit nr.
9918, Rregullores sé Brendshme, si dhe né zbatim té pikés 2 dhe 3 té nenit 90 té ligjit nr.
44/2015,

1.

VENDOS:

Miratimin e pérfundimit té procedurés administrative té nisur nga AKEP me Urdhér

nr. 64, dat€é 26. 03. 2018 “Pér vlerésimin e ndryshimit té kohézgjatjes sé vlefshmérisé sé
paketave tarifore celulare me parapagim nga 30 né 28 dité.

2. Kohézgjatja e vlefshmérisé sé paketave tarifore celulare standard bundle me
parapagim nga 28 dité té jeté mujore(30 dite).

3. Detyrimin e sipérmarrésve e komunikimeve elektronike Vodafone Albania dhe
Telekom Albania gé duke filluar nga data 1 gershor 2018 té rikthimit té& vlefshmérisé sé
paketave standarte bundle té shérbimit celular me parapagim nga 28 dité né mujore (30
ditore).

4. Sipermarresit Vodafone Albania dhe Telekom Albania té njoftojné pajtimtarét pér
ndryshimin e paketave standarte nga 28 dite né mujore (30 ditore) té paktén 15 dite para
hyrjes né fuqi té paketave standarte mujore (30 ditore).

5. Ky vendim do t’i njoftohet sipérmarrésve Vodafone Albania dhe Telekom Albania
dhe do té publikohet né fagen e internetit t¢ AKEP: akep.al

Ky Vendim hyn né fugi datén e miratimit té tij.

KRYETAR

) ) llir ZELA
ANETARE:
1. Alban KARAPICI
2. Anila DENAJ
3. Ketrin TOPCIU
4. Klarina ALLUSHI

